
КОМИ РЕСПУБЛИКАЛӦН ОЛАНПАС
Коми Республикаын промышленнӧй политика

лӧсьӧдан да олӧмӧ пӧртан ӧткымын юалӧм йылысь
Примитӧма Коми Республикаса 
Каналан Сӧветӧн
2016 вося вӧльгым тӧлысь 23 лунӧ
1 статья 
1. Тайӧ Оланпасыс "Россия Федерацияын промышленнӧй политика йылысь" Федеральнӧй оланпас серти ладмӧдӧ Коми Республикаын промышленнӧй политика лӧсьӧдан да олӧмӧ пӧртан ӧткымын юалӧм, технологическӧй да индустриальнӧй (промышленнӧй) паркъяслӧн уджлы канму отсӧг сетан юалӧмъяс кындзи.

2. Кыв вежӧртасъясӧн, кутшӧмъяс паныдасьӧны тайӧ Оланпасын, вӧдитчӧны вежӧртасъясын, кутшӧмъясӧс урчитӧма "Россия Федерацияын промышленнӧй политика йылысь" Федеральнӧй оланпасӧн.

2 статья 
1. Промышленнӧй политика юкӧнын Коми Республикаса Каналан Сӧветлӧн уджмогъясыс:
1) примитны Коми Республикаса оланпасъяс да видзӧдны найӧс олӧмӧ пӧртӧм бӧрся;

2) збыльмӧдны мукӧд уджмог Россия Федерацияса оланпастэчас серти.

2. Промышленнӧй политика юкӧнын Коми Республикаса Веськӧдлан котырлӧн уджмогъясыс:

1) лӧсьӧдны да пӧртны олӧмӧ промышленнӧй политика Россия Федерацияса оланпастэчас да Коми Республикаса оланпастэчас серти;

2) кырымавны Коми Республикаса Веськӧдлан котырӧн индӧм промышленнӧй политика юкӧнын федеральнӧй олӧмӧ пӧртысь власьт органкӧд "Россия Федерацияын промышленнӧй политика йылысь" Федеральнӧй оланпас серти промышленнӧй политика олӧмӧ пӧртӧм йылысь артмӧдчӧм;

3) вынсьӧдны промышленнӧй политика юкӧнын Коми Республикаса канму уджтасъяс;

4) кырымавны Коми Республика нимсянь торъя инвестиция контрактъяс Россия Федерацияса оланпастэчас да Коми Республикаса оланпастэчас серти;

5) урчитны торъя инвестиция контрактъяс Коми Республика нимсянь кырымалан пӧрадок Россия Федерацияса Веськӧдлан котырӧн урчитӧм торъя инвестиция контракт кырымалан пӧрадок да Россия Федерацияса Веськӧдлан котырӧн вынсьӧдӧм типӧвӧй формаяс тӧд вылӧ босьтӧмӧн;

6) урчитны содтӧд корӧмъяс промышленнӧй кластеръяс дорӧ, промышленнӧй кластеръяслӧн торъя организацияяс дорӧ сы могысь, медым примитны промышленносьт юкӧнын уджӧ ышӧдан мераяс Коми Республикаса республиканскӧй сьӧмкудлӧн эмбур да сьӧм тшӧт весьтӧ;

7) урчитны промышленнӧй кластеръяс серти промышленносьт юкӧнын уджӧ ышӧдан мераясӧн вӧдитчан пӧрадок;

8) лӧсьӧдны да пӧртны олӧмӧ дінмуса научно-техническӧй да инновация уджтасъяс да проектъяс, кутшӧмъясӧс пӧртӧны олӧмӧ Коми Республикаса республиканскӧй сьӧмкуд сьӧм тшӧт весьтӧ;

9) юӧртны промышленносьт юкӧнын удж субъектъяслы, кутшӧм удж ресурсъяс эмӧсь да колӧ-ӧ лӧсьӧдны Коми Республика мутасын выль уджалан местаяс;

10) збыльмӧдны мукӧд уджмог промышленнӧй политика юкӧнын Россия Федерацияса оланпастэчас серти.

3. Коми Республикаса Веськӧдлан котырлысь уджмогъяс, кутшӧмъясӧс индӧма тайӧ статьялӧн 2 юкӧнын, пӧртӧ олӧмӧ Коми Республикаса Веськӧдлан котыр ас кежысь либӧ (уджмогъяс кындзи, кутшӧмъясӧс индӧма 2, 3 да 6 пунктъясын) сыӧн уполномочитӧм Коми Республикаса олӧмӧ пӧртысь власьт органъясӧн.
3 статья 
1. Коми Республикаын промышленносьт юкӧнын уджӧ ышӧдӧны формаясын, сикасъясын да случайясын, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн:

1) "Коми Республика мутасын инвестиция удж йылысь" Коми Республикаса Оланпас, "Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь" Коми Республикаса Оланпас серти промышленносьт юкӧнын удж субъектъяслы канму отсӧг сетӧмӧн;

2) Коми Республикаса промышленносьт сӧвмӧдан канму фонд лӧсьӧдӧмӧн, кодӧс котыртысьлысь уджмогъяссӧ да могъяссӧ вӧчӧ Коми Республикаса Веськӧдлан котыр, коді вермӧ сетны котыртысьлысь ӧткымын уджмог да удж уполномочитӧм органлы;

3) промышленнӧй  кластеръяслӧн уджлы отсӧг сетӧмӧн;

4) "Коми Республика мутасын инновация уджлы канму отсӧг сетӧм йылысь" Коми Республикаса Оланпас серти инновация уджлы канму отсӧг сетӧмӧн;

5) промышленносьт юкӧнын удж субъектъяслы юӧртан да консультируйтан отсӧг сетӧмӧн;

6) Коми Республика нимсянь торъя инвестиция контрактъяс Коми Республикаса Веськӧдлан котырӧн урчитӧм пӧрадок серти кырымалӧмӧн;

7) промышленносьт юкӧнын удж субъектъяслӧн дінмукостса да войтыркостса уджъёртасьӧм сӧвмӧдӧмлы отсалӧмӧн, та лыдын Россия Федерацияса Президент бердын Коми Республикаӧс пыр петкӧдланін да Россия Федерацияса Рытыв-Войвыв дінмуын Коми Республикаӧс петкӧдланін пыр;

8) мукӧд ногӧн, кыдзи урчитӧма Россия Федерацияса оланпастэчасӧн да Коми Республикаса оланпастэчасӧн.
2. Промышленнӧй кластеръяс серти промышленносьт юкӧнын уджӧ ышӧдан мераясӧн, кутшӧмъясӧс урчитӧма Коми Республикаса оланпастэчасӧн, вӧдитчӧны пӧрадок серти, кутшӧмӧс урчитӧма Коми Республикаса Веськӧдлан котырӧн, промышленнӧй кластерыс да промышленнӧй кластерыслӧн торъя организацияыс лӧсялӧны корӧмъяслы, кутшӧмъясӧс урчитӧма Россия Федерацияса оланпастэчасӧн, да содтӧд корӧмъяслы, кутшӧмъясӧс урчитӧма Коми Республикаса Веськӧдлан котырӧн.

4 статья
1. Тайӧ Оланпасыс вынсялӧ сійӧс официальнӧя йӧзӧдан лунсянь.
2. Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

Коми Республикаса Юралысь

